Дина Мүрат, 

М.Қозыбаев атындағы 
СҚУ-дың студенті
Кесте тігіп, қамшы оріп үйренді
Тайынша ауданындағы Теңдік ауылында этноауыл бой көтерді. Жас ұрпақгы патриоттық сезімге, ұлттық құндылықтарға тәрбиелеу мақсатында ұйымдастырылған “Теддіктегі этноауыл” іс-шарасына ауданның 42 мектебі, түрлі этномәдени орталықтардың өкілдері қатысты. Бұл шарадан жастардың, әсіресе, мектеп оқушыларының алатын тәрбиесі мол болмақ. Олар этноауылдағы құнды жәдігерлерді тамашалау арқылы еліміздің бай тарихымен таныса алады. Халқымыздың салт-дәстүріне деген қызығушылығы оянып, көшпелілер өркениетін көзбен көргендей әсерде қалады.
Бірлігі жарасқан тұрғындар Теңдік ауылындағы орта мектеп ауласына жиналды. Этноауылдың лентасы қиылғаннан кейін көне жәдігерлерге көз суарған тұрғындар ерекше көңіл күйге бөленді. Балалар алаңқайдың бір шетінде асық атып, садақ тартса, екінші жағында бозкілем үстінде күш сынасып мәз- мейрам. Ал жастар жағы ұлттық киім киіп алтыбақан тепсе, үлкендер ауыл өнерпаздарының дайындаған мерекелік концертіне ықылас қойды. Сондай-ақ қыздар кесте тігіп, ер балалар қамшы өріп үйренді. Бұл шаралар буыны қатпаған бойжеткенді икемділікке, шеберлікке иекемдесе, бозбаланы қайсарлыққа, ермінезділікке баулиды. Осындай құнды дүниелердің кей өңірлерде, көптеген отбасында ұмытылып бара жатқаны қынжылтады. Тым болмағанда үлкендердің қолының тері сіңілген бұйымдарды үйдің қақ төріне іліп қойсақ тәрбиелік маңызы зор болареді.
Тайыншада қазақтармен бірге орыс, поляк, беларусь сынды этнос өкілдері тату-тәтті тірлік кешуде. Олар қашан да осындай игі шараның басықасында. Наурыз, Құрбан айт сынды мерекелерде көршілеріне бас сұғып, қуаныштарына ортақтасып жүреді. Бұл жолғы шарадан да қалыс қалған жоқ.

